Utusan Pewayangan Kelas Donya : Ki Purbo Asmoro
Ora akeh para kadhang Indonesia sing ngerti lan nyadari yen ing tahun 2003. UNESCO ngakoni yen sejatine pancen ana lelakon seni pewayangan jajaran International. Kanggo salah sijine wujud seni sing di juluki “masterpiece of the oral and intangible heritage of humanity.”( karya agung warisan budaya dunia ).
Sak lebare ukara nyata kuwi mau di wetonake, Purbo Asmoro, dhalang kondhang asal Pacitan, sing lenggah ing Solo, ora wedi kesel nindakake tugas mulya saka UNESCO karo ngupaya mupusake lan ngormati para kadhang donya tumeraping seni pewayangan kanggo makarya seni sing komplit lan bobot. Tanpa di ayomi langsung saka UNESCO, Purbo Asmoro, dosen jurusan Pedhalangan ing Institut Seni Indonesia, Surakarta, wis malih dadi utusan salah sijine karya seni sing elok adi lan ngawujudake cikal bakal sing bisa nuduhake Indonesia ing donya; wujud karya seni sing ora ana tandinge ya kuwi, wayang kulit.

Mulai tahun 2005 Ki Purbo Asmoro wis tindakan wisata menyang pirang-pirang manca negara ing donya kaya ta ing Amerika, Inggris, Jepang, Bolivia, Singapore, lan Thailand, semono uga piyambake kerep nyuguhake pagelaran wayang kulit kanggo nyedulurake, nggandengake para warga bangsa manca negara ing Jakarta. Piyambake uga wis oleh undangan kanggo nglakoake pagelaran ing Paris-Perancis sasi Maret tahun ngarep, sak njabane pirang-pirang pagelaran wayang kulit, jajar unggulan liyane. Apa sing ndadekake pagelaran wayang kulit Ki Purbo Asmoro dadi nyuwiji banget lan beda?

Purbo Asmoro ora mung nyuguhake pagelaran sing bisa ngrenyuhake ati lan pikirane pamirsa sak jerone sewengi. Piyambake kayane bener-bener bisa ndadek-ake sak jiwo lan sak gagasan kanggo para warga negara sing disowani nganggo cara nyedaki ati karo yoga lan pamirsa ing panggonan kono. Tindake piyambake ora mung nyuwiji marang pagelaran wayang, nanging uga marang tumeraping papan panggonan sinau, uga nerapake pitakonan lan jawaban, mulai saka petit nganti bab sing paling inggilan sa lebare iku mau. Akibat saka lelungane piyambake kanggo nggandengake para seni manca negara sing disowani ora mung lebar wektu pagelaran bengi kuwi, ananging kerep para pamirsa kesengsem ing ati sing ora gampang lali nganti piyambake kondur ing Indonesia.
Diselingi karo tindake ing manca negara, Purbo Asmoro nggelar kaping pirang-pirang sak jerone setahun kanggo nggandeng ake para warga bangsa manca negara ing Jakarta. Sasi May sing kepungkur piyambake nganakake pagelaran lan papan panggonan sinau kanggo 800 murid saka kurang luwih 40 negara sing beda-beda ing sekolah International Jakarta, mula sebab kuwi sepisan maneh keplok kanggo piyambake sing ngenalake nggandengake International iki karo endah eloke wayang kulit Indonesia. Ing Hotel Dharmawangsa sasi Mei sing kepungkur, piyambake nggelar rong bengi sing kebak tontonane lan di prakosoni karo paguyuban Bimasena. Sak jerone ing pirang-pirang bab, gagasan sing paling katon saka penemu-penemu iki ya kuwi ngrembug sing migunani sak jerone ukara pitakonan lan jawaban sing kabeh melu nyimak sewektu pagelaran. Para trisna wayang sing wawasane amba, lan warga bangsa manca negara sing kepingin ngerti padha yol-yolan gagasan ngajokake pitakonan karo sang dhalang, sing kanti jelas kebak wawasan ing ngendi ngendi cara-cara pikirane.

Purbo Asmoro lagi bae tindakan wisata suwene 10 dina saka Jepang, sing ngendi piyambake nyuguhake lelakon rong jaman saka lakone Arjuno Wiwoho sing diiringi karo paguyuban gamelan daerah sing dikenal arane Lambangsari. Kabeh anggotane paguyuban iki ngawetonake bangsa negara Jepang. Ajar saka rekaman latihan, anggota Lambangsari ngasah otak dheweke kabeh sinau suwene kurang lebih setahun sak durunge pagelaran, pungkas nekakake Purbo Asmoro seminggu sedurunge kanggo mandu latihan pungkasan. Para pamirsa nonton pagelaran ing loro-loro ngarep layer, lan akeh sing padha gumun lan kesengsem endahe “urip” lan riwayate lan gerakan wayang sing dilakoake Purbo Asmoro. Ditambah meneh nganggo weruh kasunyatan yen dalang kudu bisa nyakup wayang kabeh, semono bedane karo wujude seni daerah, paguyuban Kabuki sing salah sijine pagelaran ngaweton ake akeh dhalang.
Pirang-pirang sasi kepungkur, genepe ing sasi Maret 2008, Purbo Asmoro titik saka dalem siji dugi liya omah suwene 48 jam ing kuta panduwuring donya, La Paz, Bolivia, sing duwure 3600 meter sak nduwure ratane laut. Ing daerah iki, Purbo Asmoro nyuguhake pagelaran unggulan wayang kulit Jawa, suwene pagelaran 45 menit diiringi nganggo gamelan saka CD sing digarap  bareng karo rombongan gamelan dhewe,  Mayangkara, sedurunge tindak. Pamirsa sing ngguna-ake basa Spanyol akeh sing ngomongake elok adi maknane salebare pagelaran wayang kulit iku mau. Dheweke kabeh ngalem-alem gumun kesengsem karo Purbo Asmoro layake pamirsa ‘barat’ sing ngalem alem gumun kesengsem marang penyanyi bintang rock star wiwit saka panggung pagelaran nganti tekan restauran piyambake digoleki dan ditunggoni nganti tekan bali ing hotel, kabeh iku mung kepingin oleh kesempatan salaman karo sang dhalang sing bakat lan bobot karo bisa ngesun pipine kiwa tengene piyambake, kaya ing njero budaya latin sing biasa dilakokake. Nanging sing paling penting, Purbo Asmoro ( Ben njerone khananan sengsara “altitude sickness”) tetep nganakake papan panggonan sinau sing mestine suwe lan ngeselake para penduwur panggung sepanggonan kono. Bab iki dadi itik puncak saka pagelaran sing dianakake kaping pindo sak jeroning setahun iki. Sekabehe ninggalake rasa asih sing jero lan kesengsem suwe ingati lan gagasan kalangane para seni ing Amerika kidul.

Salah sijine penduwure panggung Amerika kidul gawe tulisan ing sawijining koran daerah esuke: “Yen sakjerone waktu rong dina iki, Ki Purbo Asmoro nggawe aku mikir jero sakjerone nggagas bab kui mau : Apa iya seni panggung sing awake dhewe kabeh kenal lan awake dhewe praktek ake sak suwene iki ing Amerika kidul, wis kelangan kapercayaan lan pangerten yen anane donya liya utawa barang barang gaib lan liya-liyane malah luwih ndisikake lan mentingake salah sijine teknis? Apa  awake dhewe wis anglalekake yen gagasan seni panggung kuwi nggunakake suluk lan semedi ( ritual )?? Aku oleh gambaran sing ampuh saka kanca sedulur Indonesia.”

Ing sasi September tahun kepungkur, Purbo Asmoro diundang kanggo nganakake pagelaran ing London perlune ngresmekake pan wiwitan buka The Royal Fetival Hall ing Thames. Sepisan maneh, piyambake nyiapake pagelaran kanti gedhe ati lan ngawetonake rombongan gamelan saka daerah, The Southbank Gamelan Players, sing waktu iki nyuguhake pagelaran wayang kulit sewengi tutuk, ora kaya pagelaran ing manca negara liyane sing digawe singkat. Sebab pagelaran iki dialihke basane kanti langsung ngliwati layer LCD, pamirsa bisa mahami pesen tutur banyolan sing ana sak jerone lakon wayang sing di gabungake karo dhalang. Pitutur sing ana hubungane karo perukunan ing donya, tangga teparo lan sing penting bisa nggagapi atine dhewe sing digawakake liwat pagelaran piyambake. Semono uga karo luwese gerakane wayang kulit kuwi mau ing tengah layar nuduh ake duwur kemahirane sang dhalang sakjerone nglakokake lan nggunakake basa.

Ing sasi Juni 2006, Purbo Asmoro nyelenggarakake ing kuta gede ing Amerika sing kaya angina lesus! Kuta lan Universitas ing Amerika sing ditekani piyambake kaya ta New York, Washington DC, Chicago, Seattle, Wesleyan University lan Kalamazoo College. Pagelaran piyambake disambut kanti sorak sorai lan kepeokan, sing ngendi ing pirang pirang panggonan bisa nganti 3 menit tanpa leren. Purbo Asmoro latihan kanti ajeg tegar ing panggonan bareng bareng rombongan gamelan daerah unggulan sing dikenal nganggo jeneng Manunggal Rasa gabungan campuran warga Amerika saka East Coast sing wis tau ngarasaake sinau ing Solo lan peyoga-peyoga Jawa sing lenggah netep ing Amerika.
Anne Stebinger, salah sijine anggota manunggal Rasa sing wis tau sinau ing Solo suwene pirang pirang tahun wayah tahun 80an ngandakake yen,  “Manunggal Rasa kuwi paguyuban klenengan ( gamelan ) lan uga kadang kala nggelarake wayang klasik. Mas Purbo bener-bener melek pasang kuping lan mikir jero awake dhewe oleh tantangan garapan gaya anyaran lan luwih modern saka gamelan pengiring wayang. Nalika latihan, piyambake bisa milih dadi banget saba semono uga bisa dadi penuntut., sak wise nyambut gawe ing njero tuntunane piyambake aku ngrasakake mampu lan aku ngrasa dadi yoga sing mupus lan cepet tukul.”

Ing pagelaran iki, kaya ta bab pagelaran ing London, ing Singapore Art Museum tahun 2006, lan ing Jakarta kanggo para warga bangsa manca negara, alih basa sing di gunakake kanti langsung lan bareng ing njero basa inggris sing digawakake Kathryn Emerson saka sekolah Internasional Jakarta, sing sinau akeh gaya basa, pitutur banyolan sing dianggo Purbo Asmoro suwene nganti pirang pirang tahun. Nganggo alih basa langsung lan bareng, pamirsa bisa ngerti ora mung dalan lakone bae, nanging uga sak “jeroning” guneman, pituturan, gagasan, lan banyolan banyolan sang dhalang sing disuguh ake ing njero pemikiran lan gagasan gagasan ana ing njero gunem basa basane piyambake.

Siji sing di karep ake penjaluke kabeh pamirsa saka manca negara sing wis memahami aku njaluki gagasane ya kuwi deweke kabeh kepingin pagelaran wayang iki di lakokake nganggo basa asline. Dhalang sing nyoba nglakokake nganggo basa Inggris biasane angel dipahami, awit akibat suluk pengguneman nganggo basa sing blaka lan lugu, lan ora mariki, utawa uga pagelaran dadi kaku kurang sreg sebab deweke kabeh kudu nyimak alih basa sing wis disiap ake sedurunge supaya cocok karo basa Inggris. “Aku luwih seneng nonton pagelaran wayang sing nggunakake basa asline katimbang karo dhalang sing nggunakake basa Inggris,” Celatune Carol Walker saka Jakarta. “Yen ana rasa sing nggambarake endahe lan asline wektu ngrungokake.”

Embuh iku wujude pagelaran ing manca negara, nganakake papan panggonan sinau lan ijolan pinemu ing manca negara, mbagi-mbagi keahlian marang seni kanggo gegandengan para warga bangsa manca negara ing Jakarta, utawa dadi dosen saben dina ing Institut asale piyambake, Institut Sei Indonesia ing Solo, Purbo Asmoro bisa dijuluki salah sijine utusan Indonesia sing apik banget. Para kadang Indonesia sak mestine bangga karo apa sing wis tau di ranggih piyambake lan nggawe geganden ane seni budaya donya.

Catatan: Sekirane tahun ngarep enem saka pagelarane langsung saka Purbo Asmoro arep di dadekake wujud ing njero DVD sing arep digarap karo The Lontar Foundation kanggo bagian saka paket pendidikan kanggo nguji mbedak ake antara ning kuna karo modern lan gaya sing digawe singkat ing njero pewayangan. Arep disediakke alih basa ing basa Inggris, Indonesia, Prancis, lan Jepang saben ing njero pagelaran uga arep oleh catetan tambahan ing rekaman DVD mau.
Website Ki Purbo: www.purboasmoro.com

